
¢ Proiektua: Oiartzuarren baitan

Txarondon jaio zen Segundo,
Tornola auzoan. Garbi du
Tornola eta Ergoienen arteko
muga, beraiek tornolarrak
izan dira beti. Segundo sei
senidetan hirugarrena da.
Gurasoak Jose Domingo
Pagadizabal eta Manuela
Inaxia Artola zituen. Aita
Txarondokoa eta ama Irungo
Zurrunbilokoa, baina gazterik
Oiartzuna etorria. Txarondon
bizi den laugarren
belaunaldia da Segundo, ez
daki hurrengorik izango den.
Baserriak 200 urte inguru
omen ditu. Beren aurrekoak
Aia aldetik etorri omen ziren
minetara lanera eta orduan
eraiki omen zuten Txarondo.
Gerra karlistan erre egin
omen zuten, baina herritarren
laguntzarekin berreraiki
zuten. Kontu eta istorio
mordoa kontatzen dizkigu,
sorgin kontuak tarteko,
hizkera politarekin. Trikitixa
jotzen ere trebea, pieza
batzuk jotzen ditu.

